
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ (NIRB ᐅᕝᕙᓘᓐᓃᑦ ᑲᑎᒪᔩᑦ) 
ᐱᒋᐊᖅᑎᑦᑎᒃᑲᓐᓂᕐᓂᐊᕐᒪᑕ ᐆᒥᖓ ᑭᒃᑯᓕᒫᓂᒃ 
ᑐᓴᖅᑎᑦᑎᓂᕐᒥᒃ ᐅᓇ ᐱᔾᔪᑎᒋᓪᓗᒍ ᐹᕕᓐᓛᓐ ᓴᕕᕋᔭᒃᓴᒥ 
ᐅᔭᕋᒃᓯᐅᕐᕕᒃᑯᑦ “ᐱᓕᕆᓂᖅ 2 ᐱᕙᓪᓕᐊᓂᕐᒧᑦ”, 
ᑐᒃᓯᕋᐅᑎᒋᔭᐅᔪᖅ ᐋᖅᑭᒋᐊᕐᓯᔪᒪᓂᕐᒥᒃ ᓄᓘᔮᖕᓂ ᐱᓕᕆᐊᖑᔪᒥ 
(ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩ ᑎᑎᖃᖃᕐᕕᖓ 08MN053). 
ᐅᓇ ᑭᒃᑯᓕᒫᓂᒃ ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᖅ ᐃᓚᒋᔭᐅᔪᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯ ᐃᓱᒪᒃᓴᕐᓯᐅᕈᑎᒋᔭᖓᓂ 
ᐅᖃᐅᓯᐅᔪᓂᒃ ᐊᒻᒪ ᒪᓕᒋᐊᓕᖕᓂ ᓄᓘᔮᖕᓂ ᐱᓕᕆᐊᒃᓴᖅ 
ᓇᓗᓇᐃᒃᑯᑎᓕᒃ No. 005 ᐅᕘᓇ ᐋᑎᑯᓪ 12, ᐃᓚᖓ 12.8.2 
ᐅᕙᓂ ᓄᓇᕗᒧᑦ ᐊᖏᕈᑎᓂᒃ ᐊᒻᒪᓗ ᐃᒪᖓ 112(1) ᐅᕙᓃᑦᑐᒥ 
ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 
ᒪᓕᒐᕐᒥ (NuPPAA). 
 
ᐱᓕᕆᕝᕕᐅᓂᐊᕐᑐᖅ ᐅᕙᓂ ᒥᑦᑎᒪᓕᒃ ᐱᙳᐊᕐᕕᖕᒥᑦ 
ᐱᒋᐊᕐᓗᑎᒃ ᔭᓄᐊᕆ 25, 2021 ᐊᒻᒪ ᐱᐊᓂᒡᓗᑎᒃ ᕕᕗᐊᕆ 
6, 2021.  
 
 
 
 
 
 

ᑭᒃᑯᓕᒫᓂ ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᖅ ᐊᒻᒪᓗ 
ᖃᓄᐃᓕᖓᓂᖓ ᐊᒻᒪ ᐃᓗᓕᕆᔭᐅᔪᑦ ᑐᓂᔭᐅᓯᒪᔪᐃᑦ 
ᒪᓕᒃᓯᒪᑎᑕᐅᓂᐊᕐᑐᑦ ᐅᑯᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᒪᓕᒐᖏᓐᓂ ᐱᓕᕆᕙᓪᓕᐊᓂᕐᒧᑦ (2009), ᐋᖅᑭᒋᐊᕐ-
ᓯᒪᑐᐃᓐᓇᕆᐊᖃᕐᓗᓂ ᐋᓐᓂᐊᖃᕐᓇᙱᑦᑐᓕᕆᔨᓄᑦ 
ᐊᑐᖁᔭᐅᔪᓄᑦ. ᒥᑦᑎᒪᑕᓕᒃᒥᑦ ᑭᒃᑯᓕᒫᓄᑦ ᒪᑐᐃᖓᓂᐊᕐᑐᖅ 
ᐊᒻᒪᓗ ᑐᓵᔨᑕᖃᕐᓂᐊᖅᖢᓂ ᐃᓄᒃᑎᑐᑦ. 

ᒪᓕᖕᓂᐊᕐᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᖁᔭᖏᓐᓂᒃ 
ᐃᓄᐃᑦ ᐅᓄᕈᓐᓇᕐᓂᖏᑦ ᐊᑕᐅᓯᕐᒥ, ᑕᐃᒪᓕ ᐃᓚᐃᓐᓇᖏᓐᓂᒃ 
ᐃᓯᕈᓐᓇᖅᑎᑦᑎᑐᐃᓐᓇᕆᐊᖃᖅᑐᑦ ᑲᑎᒪᖃᑕᐅᔪᓐᓇᖅᑐᓂᒃ 
ᐅᐸᒍᑎᔪᒪᔪᓂᒃ, ᑭᓯᐊᓂᓕ ᐃᒃᓯᕙᐅᑕᖅᑕᖃᐃᓐᓇᕐᓂᐊᖅᑐᖅ 
ᐃᓯᖄᖅᑐᓄᑦ ᐃᒃᓯᕙᐅᑕᐅᓂᐊᕐᑐᓂᒃ. ᒥᑦᑎᒪᑕᓕᖕᒥᐅᑕᑦ 
ᐃᓂᖃᕈᓐᓇᕐᓂᐊᖁᓪᓗᒋᑦ ᒥᑦᑎᒪᑕᓕᖕᒥᑦ, ᐊᒻᒪᓗ ᖃᐅᔨᒪᓂᕐᒧᑦ 
ᐊᐅᓪᓚᑲᑕᖕᓂᖅ ᐃᓱᒪᕐᓱᕐᓇᙱᓐᓂᖓᓂᒃ ᑲᑎᒪᖃᑕᐅᔪᒪᔪᑦ 
ᒥᑦᑎᒪᑕᓕᖕᒧᐊᕈᓐᓇᙱᑦᑐ ᐃᓚᐅᑎᑦᑎᔪᓐᓇᕐᓂᐊᕐᑐᑦ 
ᐊᑦᑕᑕᕈᓐᓇᐅᑎᑎᒍᑦ. ᖃᓄᐃᓕᖓᓂᐊᕐᓂᖏᑦ ᐃᓚᐅᓂᐊᕐᑐᑦ 
ᖃᐅᔨᒪᑎᑕᐅᓂᐊᕐᑐᑦ ᐅᕘᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓂᒃ, ᖃᐅᔨᒍᑎᒃ ᖃᓄᐃᓕᖓᓂᐊᕐᓂᖏᓐᓂᒃ, ᐊᒻᒪᓗ 
ᑖᒃᑯᐊ ᖃᓄᐃᓕᐅᕈᑎᒃᓴ ᐊᑐᐃᓐᓴᐅᓂᐊᕐᖢᑎᒃ ᑲᑎᒪᔨᒃᑯᑦ 
ᐊᑎᓕᐅᕐᕕᒋᖃᑦᑕᖅᑕᖓᓂ ᐊᑖᓂ ᐊᑦᑕᑕᐅᑎᒃᑯᑦ.  

 
ᐅᕙᑦᑎᓐᓄ ᖃᐅᔨᒋᐊᕈᓐᓇᖅᑐᓯ ᐊᐱᖅᑯᑎᖃᕈᔅᓯ ᐅᕗᖓ: 

ᐊᑭᖃᙱᑦᑐᖅ: 1-866-233-3033 
ᖃᕋᓴᐅᔭᒃᑯᑦ: info@nirb.ca 
ᓱᑲᑦᑐᑯᑦ: 1-867-983-2594 

ᑭᒃᑯᓕᒫᓄᑦ ᐊᑎᓕᕐᕕᖕᒥ ᐊᑐᐃᓐᓇᖃᕐᕕᒃ: 
www.nirb.ca/project/124701 

ᖃᐅᔨᑎᑦᑎᒍᑎ ᑭᒃᑯᓕᒫᓂᒃ ᑐᓴᖅᑎᑦᑎᓂᕐᒧᑦ 
ᑲᑎᒪᑎᑦᑎᓂᐊᕐᓂᖅ ᑲᔪᓯᓂᐊᕐᓂᖓᓂᒃ 

ᐱᓕᕆᓂᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᐅᑎ

    

ᐅᓪᓗᖅ ᖃᓄᐃᓕᐅᕐᓇᖅ

ᔭᓄᐊᕆ 25-30, 2021 ᐱᐊᓂᒃᑕᐅᓂᖓ ᐱᓕᕆᔾᔪᑎᓕᕆᓂᕐᒧᑦ 
ᓴᖅᑭᑕᐅᓯᒪᔪᖅ 

ᕕᕗᐊᕆ 1-6, 2021 ᓄᓇᓕᖕᓂ ᑲᑎᒪᑎᑦᑎᓂᖅ

https://www.nirb.ca/project/124701

